
Како да се спаси светот

Бјорн Ломборг

Сите овие инвестиции би им помогнале на повеќе од 100 милиони деца да ги

почнат своите животи без забавен раст или неисхранетост

Ако имате 75 милијарди долари да ги потрошите во текот на следните четири години,

и вашата цел е да се унапредат благосостојбата на луѓето, особено во земјите во

развој, како може најдобро да ги искористите своите пари?

Тоа е прашањето што го поставив пред група од пет водечки економисти, вклучувајќи

и четири добитници на Нобелова награда, на проектот Копенхаген Консензус 2012.

Учесниците на панел-дискусијата беа избрани поради нивната стручност во

утврдување на приоритетите и нивната способност да ги користат економските

принципи за да се споредат политичките избори.

Минатата година, повеќе од 50 економисти подготвија истражување на околу 40

предлози за инвестиции во области кои се движат од вооружени конфликти и

елементарни непогоди, до глад, образование и глобално затоплување. Тимовите што

го составија секој документ ги идентификуваа трошоците и придобивките од

најдобрите начини да се трошат парите во нивната област. Во почетокот на мај,

многумина од нив заминаа за Данска за да ги убедат експертите за моќта на нивните

предлози за инвестиции.

Заклучоците на панел-дискусијата покажаа дека ако паметно се потрошат, 75

милијарди долари - 15 отсто зголемување на тековните трошоци за помош – може да

решат многу проблеми во светот. 

Најважната инвестиција, според панелот, ќе ја интензивира борбата против

неисхранетоста. Новото истражување за проектот од Џон Ходинот од Меѓународниот

истражувачки институт за политиката за храна, и Петер Оразем од Државниот

универзитет во Ајова се фокусираа на инвестиции од три милијарди долари годишно.

Тоа ќе донесе еден куп на интервенции, вклучувајќи и одредби за микрохранливост,

додатоци во исхраната, третман од црви и гастроинтестинални болести, како и

програми за промена на однесувањето, кои може да ја намалат хроничната

потхранетост до 36 отсто во земјите во развој.

Сите овие инвестиции би им помогнале на повеќе од 100 милиони деца да ги почнат

своите животи без забавен раст или неисхранетост. И опсежното истражување

покажува дека таквите мерки ќе останат со нив за цел живот: нивните тела и мускули

ќе расте побрзо, ќе се подобрат нивните когнитивни способности, и тие ќе бидат

повнимателни на училиште (и ќе останат таму подолго). Истражувањата покажуваат

дека во следните децении овие деца ќе бидат попродуктивни, ќе заработуваат повеќе

пари, ќе имаат помалку деца, и ќе го почнат делотворниот круг на драматичен развој.

Таквите можности веднаш доаѓаат во фокусот кога ќе се побара од некои од

најдобрите умови во светот да го најдат најдобриот резултат за дадените пари.

Одредбите за микрохранливост се ретко споменувани, но тие може да направат

голема разлика.

Исто така, само 300 милиони долари ќе спречат 300.000 смртни случаи на деца, ако

се искористат за да се зајакне механизмот за финансирање на борбата против

маларијата од достапните средства за лекарства при Глобалниот фонд, што ја прави

комбинираната терапија поевтина за сиромашните земји. Кажано со економски

термини, придобивките се и до 35 пати повисоки од трошоците - дури и не земајќи го

предвид тоа дека го штити нашиот најефикасен лек за маларија од отпорност на лекот

во иднина. Подоцна во текот на годинава, донаторите ќе одлучат дали да се обноват

овие капацитети. Заклучоците на тимот треба да помогнат да се убедат да го сторат

тоа.

За слична сума, 300 милиони деца може да бидат исчистени од глисти во училиштата.

Со тоа што нема да ја делат својата храна со цревни паразити, тие исто така, ќе станат

повнимателни, ќе останат подолго во училиште и ќе пораснат во попродуктивни

возрасни луѓе - друго прашање што бара многу поголемо внимание на јавноста.

Проширувањето на третманите за лекување на туберкулоза и обемот на имунизација

на децата се две други инвестиции во здравството што се поддржани од експертите

учесници на панел-дискусијата. Исто така, годишното зголемување од 100 милиони

долари на трошоците за да се развие вакцина против ХИВ/сида ќе генерира значајни

придобивки во иднина.

(Авторот ги има напишано „Скептичен екологист“ и „Излади ја“, и е прв човек на

Скопје, 21°C 

Претежно облачно

Сред а
Грмотевици со д ожд  
Макс: 25°C, Мин: 12°C

Четврток
Локални грмотевици 
Макс: 28°C, Мин: 12°C

Петок
Сончево 

Макс: 30°C, Мин: 14°C

Сабота
Локални грмотевици 
Макс: 28°C, Мин: 13°C

Нед ела
Делумно облачно 
Макс: 28°C, Мин: 13°C

овозможено од Yahoo! Weather

(Авторот ги има напишано „Скептичен екологист“ и „Излади ја“, и е прв човек на

Центарот „Копенхаген консензус“, и професор на Школата за бизнис во Копенхаген.

Пишува за „Проект синдикејт“. „Утрински весник“ е дел од мрежата на „Проект

синдикејт“.)

